
„ 161. 354 28. september. 

GJALDSKRÁ 

fyrir Rafveitu Ísafjarðar. 

A. Ljós. 

Um kwst.mæli á kr. 3.90 hver kwst. 
Um kwst.mæli á kr. 1.80 hver kwst., auk fastagjalds, er nemi kr. 16.00 á ári 

af hverjum fermetra gólfflatar í rúmi því, er lýsa skal. 
Fullt fermetragjald skal greiða af sólffleti í verzlunum, vinnustofum og 

skrifstofum, en fyrir geymslur og ganga skal greiða kr. 5.00 af fermetra á ári. 

B. Almenn heimilisnotkun. 

Um kwst.mæli á kr. 0.90 hver kwst., auk fastagjalds kr. 8.00 á mánuði af hverju 
íbúðarherbergi. Mælaleiga falli þá niður. Í útreikningi á fjölda herbergja skal 
telja öll íbúðarherbergi og eldhús, en ekki sanga, baðherbergi, þvottahús og 
geymslur. Herbergi sem er minna en 7 fermetrar, skal telja sem hálft, þó þannig 
að eigi skal greiða fastagjald af herbergjum, sem eru minni en 5 fermetrar. Her- 
bergi sem eru stærri en 25 fermetrar, skal telja sem tvö. 
Til gisti- og veitingahúsa, sjúkrahúsa, heimavistarskóla og annarra slíkra staða 
má selja raforku til suðu og hitunar um sérmæli á kr. 0.90 hverja kwst., enda séu 
suðu- og hitatæki fasttengd, og öll önnur notkun seld eftir lið A. Fastagjald 
miðast við 20 fermetra í sölum. 

C. Vélanotkun. 

Um kwst.mæli á kr. 1.80 hver kwst. 
a. Um kwst.mæli á kr. 0.80 hver kwst., sé vélaafl fasttengdra véla meira en 16 kw. 
b. Um afl- og orkumæla (mesta aflsmæla) þannig reiknað 

aflgjald af notuðu afli .............00000..0.0.. kr. 1000.00 á kw. á ári. 
orkugjald af allri notkun .............0000000.. — 0.26 á kwst. 
Notað afl hvers almanaksárs telst vera meðaltal fjögurra hæstu álestra, 

en álestrar fari fram með sem jöfnustu millibili og eigi skemmra en eins mán- 
aðar. Aflnotkunin mælist sem meðalálag yfir stundarfjórðung. Minnsta afl- 
gjald skal vera kr. 2500.00 á ári. Eftir þessum gjaldskrárlið má selja alla 
raforkunotkun atvinnufyrirtækja, sjúkrahúsa, heimavistarskóla og annarra slíkra 
staða, gegn greiðslu fastagjalds af ljósanotkun. 

D. Hitun. 

Til bökunarofna í brauðgerðarhúsum um tvígjaldsmæli á kr. 0.30 hverja kwst. 
á tímanum frá kl. 22—10 og á kr. 1.00 hverja kwst. á tímanum 10—-22, enda sé 
straumurinn rofinn í 4 klst. á mestu álagstímum rafveitunnar, þó eigi lengur 
en 2 klst. í senn. 
Hiti í kirkju um kwst.mæli á kr. 0.50 hver kwst. 
Hiti í sundlaug um kwst.mæli á kr. 0.30 hver kwst. 

E. Önnur notkun. 
Til götu- og hafnarljósa um kwst.mæli á kr. 0.80 hver kwst. 
Til vinnuljósa meðan á byggingu stendur um kwst.mæli á kr. 1.80 hverja kwst. 
Til súgþurrkunar um kwst.mæli á kr. 0.50 hverja kwst. á tímabilinu júní— 
september.

Alla raforkunotkun, sem ótalin er og ekki kemst undir aðra liði þessarar gjald- 
skrár, skal selja eftir gjaldskrárlið A.—1. Þegar sérstaklega stendur á, er raf- 
veitustjóra þó heimilt að selja raforku eftir sérstökum samningi í hvert skipti, en 
eigi lengur en til eins árs í senn. 

MÆLALEIGA 

Rafveitustjóri ákveður gerð og stærð mælitækja, sem nota skal fyrir hverja 
veitu, og er sú ákvörðun skuldbindandi fyrir notandann, sem skal greiða leigu af 
mælitækjum sem hér segir: 

1. Af einfasa kwst.mælum 60 Á og minni ................ kr. 5.00 á mánuði. 
2. — þrífasa kwst mælum 30 A og minni .............. — 1000 - — 
3. —  þrífasa kwst.mælum 30—100 A ......0000000000.. — 1200 - — 
4. — Þþrífasa kwst.mælum yfir 160 A (straumspennamælar) —- 2000 - — 
5. — mesta aflsmælum 100 A og minni ..............0.... — $850.00 - — 
6. — mesta aflsmælum yfir 100 A (straumspennamælar) .. — 6500 - — 
1. — lausum skiptiklukkum ........0.02.00000 000... — 400 - — 

Af öðrum mælitækjum en þeim, sem nefnd eru, skal ársleigan vera sem næst 
20% af verði mælitækjanna. Leigan skal innheimt um leið og gjald fyrir raforku. 

HEIMTAUGARGJALD 

Af hverri húsveitu, sem tengd er við rafveituna, skal greiða heimtaugargjald 
sem hér segir: 

1. Grunngjald fyrir loftlínuheimtaug ............20..00 00. 00... kr. 1000.00 
2. Grunngjald fyrir jarðlínuheimtaug ...............00.00 000... 000... — 1500.00 
3. Grunngjald fyrir jarðlínuheimtaug frá loftlínu .................. — 2000.00 

Auk grunngjalds skal greiða kr. 4.00 af hverjum rúmmetra húss allt að 700 
rúmmetrum og kr. 2.00 af hverjum rúmmetra þar yfir. Grunngjald greiðist, þegar 
sótt er um heimtaug, hinn hlutinn, þegar lokið er tengingu heimtaugar. 

Sé lengd jarðheimtaugar meiri en 15 m, mælt frá lóðarmörkum að stofnvari, 
og lengd loftlinuheimtaugar meiri en 40 m, greiðir húseigandi umframlengdir 
samkvæmt kostnaði. Sé gildleiki heimtaugar meiri en 3X25 mm, greiðir húseigandi 
sömuleiðis umframkostnað. 

Ef byggja þarf sérstaka spennistöð til að fullnægja orkuþörf notanda, skal not- 
andi leggja til húsnæði fyrir spennistöðina, rafveitunni að kostnaðarlausu. 

OPNUNARGJALD 

1. Hafi verið lokað fyrir veitu vegna vanskila á gjöldum til rafveitunnar, er 
óheimilt að opna aftur fyrr en notandi hefur greitt áfallin gjöld og kr. 100.00 
í opnunargjald á skrifstofu rafveitunnar. 

2. Ef fundin eru óleyfileg vör við skoðun eða of stór, skal veitunni lokað tafar- 
laust. Er óheimilt að opna aftur fyrr en notandi hefur greitt kr. 50.00 á skrif- 
stofu rafveitunnar. 

ÁKVÆÐI VEGNA VATNSSKORTS 

Ef fyrirsjáanlegt er, að dómi rafveitustjóra, að örðugleikar verði á rekstri raf- 
veitunnar sakir vatnsskorts, getur rafveitustjórn með samþykki ráðuneytis gert 
bráðabirgðaráðstafanir, er hún telur heppilegar til þess að draga úr orkunotkun á 
veitusvæðinu meðan á vatnsskorti stendur.

HEIMILD TIL BREYTINGAR Á GJÖLDUM 

Bæjarstjórninni er heimilt að hækka eða lækka gjöld, sem ákveðin eru í gjald- 
skrá þessari, um allt að 20%, án sérstakrar staðfestingar ráðuneytisins, enda aug- 
lýsi bæjarstjórnin breytinguna í Lögbirtingablaðinu áður en til hennar kemur. 

Gjaldskrá þessi staðfestist hér með samkvæmt vatnalögum nr. 15 20. júní 1923, 
og raforkulögum nr. 12 2. apríl 1946, til þess að ganga í gildi þegar í stað, og birtist 
til eftirbreytni öllum þeim, sem hlut eiga að máli. Jafnframt fellur úr gildi gjald- 
skrá fyrir Rafveitu Ísafjarðar nr. 74 6. júlí 1961. 

Atvinnumálaráðuneytið, 28. september 1962. 

Gunnar Thoroddsen. 

Þorv. K. Þorsteinsson. 

Nr. 162. 28. september. 

REGLUGERÐ 

um Grænmetisverzlun landbúnaðarins, mat og flokkun kartaflna og grænmetis. 

1. gr. 
Framleiðsluráð landbúnaðarins hefur á hendi yfirstjórn sölumála matjurta- 

og gróðurhúsaframleiðslu landsins, þar með talin stjórn og rekstur Grænmetis- 
verzlunar landbúnaðarins. Framleiðsluráð getur falið sérstakri nefnd manna stjórn 
verzlunarinnar að meira eða minna leyti í umboði sínu. Framleiðsluráð ræður fram- 
kvæmdastjóra, er annast daglega stjórn Grænmetisverzlunarinnar, og ræður hann 
annað starfsfólk fyrirtækisins eftir þörfum. 

Endurskoðendur Grænmetisverzlunarinnar skulu vera tveir, annar tilnefndur af 
Framleiðsluráði landbúnaðarins, en hinn skipaður af landbúnaðarráðherra. 

2. gr. 
Grænmetisverzlun landbúnaðarins hefur með höndum heildsölu á innlendum 

kartöflum og garðávöxtum. Hún ræður umboðsmenn utan Reykjavíkur til að annast 
móttöku á kartöflum og öðrum garðávöxtum. Umboðsmennirnir skulu einnig sjá um 
kaup og sölu þessara vara á tilteknum verzlunarsvæðum, samkvæmt nánari fyrir- 
mælum þar um á hverjum tíma, sbr. 7. gr. þessarar reglugerðar. Grænmetisverzlunin 
hefur einnig með höndum sölu á gróðurhúsaframleiðslu eftir ákvörðun framleiðslu- 
ráðs. Enn fremur sér verzlunin, í umboði landbúnaðarráðuneytisins, um innflutn- 
ing þessara vörutegunda og heildsölu þeirra eftir því sem ráðuneytið felur henni. 

Grænmetisverzlun landbúnaðarins kaupir innlendar kartöflur og grænmeti af 
framleiðendum, eftir því sem ástæður leyfa. Skal taka tillit til vörugæða á þann 
hátt, að láta betri vöru sitja fyrir þeirri lakari. 

3. gr. 
Grænmetisverzlun landbúnaðarins skal ávallt fylgjast vel með uppskeruhorfum, 

uppskeru og birgðum af kartöflum og öðrum matjurtum í landinu, svo hægt sé að 
stilla innflutningi á vörum þessum svo í hóf, að hann torveldi ekki sölu á innlendri 
framleiðslu. Þó skal þess gætt, að ætíð séu til nægar birgðir af þessum vörum 
við hæfilegu verði, eftir því sem við verður komið.


